
O D L U K U 
O LISTAMA ESENCIJALNIH 

LIJEKOVA NEOPHODNIH ZA 
OSIGURANJE                             

ZDRAVSTVENE ZAŠTITE U 
OKVIRU STANDARDA 

OBAVEZNOG ZDRAVSTVENOG 
OSIGURANJA U BOSANSKO-
PODRINJSKOM KANTONU 

GORAŽDE 
 

Član 1. 
 
 Ovom se Odlukom utvrđuju Li-
ste lijekova neophodnih za osiguranje 
zdravstvene zaštite u okviru standarda 
obaveznog zdravstvenog osiguranja u 
Bosansko-podrinjskom kantonu Goraž-
de (u daljem tekstu: Kantonalne liste li-
jekova) koji se propisuju i izdaju na teret 
sredstava Zavoda zdravstvenog osigu-
ranja Bosansko-podrinjskog kantona Go-
ražde (u daljem tekstu: Zavod), kao i ci-
jene lijekova na Kantonalnoj listi lijeko-
va. 
 

Član 2. 
 
 Kantonalne liste lijekova iz člana 
1. ove Odluke sastavni su dio Odluke i 
čine ih dvije liste: 
 

1. „A“ lista lijekova – lijekovi sa 100% 
učešćem Zavoda u cijeni lijeka, od-
nosno lijekovi za koje nije moguće 
utvrđivati neposredno učešće osigu-
ranika u njihovoj nabavci saglasno 
Odluci o maksimalnim izosima ne-
posrednog učešća osiguranih lica u 
troškovima korištenja pojedinih vi-
dova zdravstvene zaštite u osnov-
nom paketu zdravstvenih prava 
(„Službene novine Federacije BiH“, 
broj: 21/09), i 

2. „B“ lista lijekova – lijekovi sa učeš- 

ćem Zavoda u procentualnom izno-
su, za koje su osigurana sredstva u 
Zavodu, a u koja nisu uključeni am-
pularni lijekovi. 

 

Član 3. 
 

Kantonalne liste lijekova sačinje-
ne su shodno internacionalnim nazašti-
ćenim nazivima lijeka – INN (u daljem 
tekstu: generički naziv lijeka) kao i pre-
ma Anatomsko-terapijsko-hemijskoj kla-
sifikaciji lijekova Svjetske zdravstvene 
organizacije (u daljem tekstu: ATC). 
 

Član 4. 
 

 Obavezni podaci o lijekovima u 
Kantonalnoj listi lijekova i to „A“ listi li-
jekova i „B“ listi lijekova, su: 
 

- redni broj, 
- šifra lijeka anatomsko-terapijsko-

hemijska klasifikacija – ATC, 
- internacionalni nezaštićeni (ge-

nerički) naziv lijeka – INN, 
- zaštićeni naziv lijeka, 
- naziv proizvođača lijeka, 
- farmaceutski oblik lijeka, 
- jačina lijeka, 
- originalno pakovanje lijeka, 
- režim propisivanja i izdavanja 

lijeka, 
- procentualno učešće Zavoda,  
- veleprodajna cijena lijeka za sva-

ki farmaceutski oblik i jačinu lije-
ka za originalno pakovanje. 

- medicinske indikacije sa smjerni-
cama i/ili ograničenjima za pro-
pisivanje lijekova. 

 

Član 5. 
 

 Procedura za stavljanje zaštiće-
nih naziva lijekova na Kantonalnu listu  
lijekova propisana je Pravilnikom o bli- 

žim kriterijima za izbor lijekova, postu-
pku i načinu izrade listi lijekova u Fede-
raciji Bosne i Hercegovine, načinu stav-
ljanja i skidanja lijekova sa listi lijekova, 
obavezama ministarstava zdravstva, za-
voda zdravstvenog osiguranja, te proiz-
vođača i prometnika lijekova uvrštenih 
na liste lijekova, kao i korištenje lijekova 
(„Službene novine Federacije BiH“, broj: 
45/13, 7/19 i 72/22) (u daljem tekstu: 
Pravilnik). 
 

 Kriteriji za stavljanje zaštićenih 
naziva lijekova na Kantonalu listu lije-
kova su sljedeći: 
 

- registracija lijeka u Bosni i Her-
cegovini, 

- pozitivni nalazi o urađenoj kon-
troli kvaliteta lijeka od Kontrol-
nog laboratorija Agencije u smi-
slu člana 79. Državnog zakona i 
Pravilnika o načinu kontrole kva-
liteta lijeka („Službeni glasnik 
BiH“, broj: 97/09), 

- prihvatanje cijene utvrđene Lis-
tom lijekova obaveznog zdrav-
stvenog osiguranja Federacije 
Bosne i Hercegovine, 

- iskustvo u terapijskoj primjeni li-
jeka u Federaciji BiH, 

- sigurnost snabdijevanja lijekovi-
ma, uzimajući u obzir historijske 
podatke u smislu (ne)redovnog 
snabdijevanja lijekovima u Fede-
raciji BiH, 

- status zaštićenog naziva lijeka u 
zdravstvenom sistemu Federaci-
je BiH/BiH, zemljama okruženja 
te zdravstvenim sistemima 
država EU; 

- etičko oglašavanje lijekova koje 
se obavlja u skladu sa Državnim 
zakonom i propisom donijetim  
na osnovu tog Zakona. 

Član 6. 
    

Lijekovi koji se nalaze na Kanto-
nalnoj listi lijekova razvrstavaju se u 
sljedeće grupe: 
 

I grupa: Lijekovi koje samostalno 
propisuju ovlašteni doktori medicine, 
doktori stomatologije i doktori medicine 
specijalisti u primarnoj zdravstvenoj za-
štiti (oznaka Rp);  
 

II grupa: Lijekovi koje propisuju 
ovlašteni doktori medicine i doktori sto-
matologije isključivo po preporuci speci-
jaliste određene grane medicine, koji se 
bave liječenjem stanja i bolesti za koje 
propisuje lijek (oznaka Rp/spec);  
 

Doktori medicine u specijalističko-kon-
sultativnoj službi na posebnom specijali-
stičkom nalazu predlažu potrebnu tera-
piju – lijekove iz grupe II, doktoru me-
dicine u primarnoj zdravstvenoj zaštiti, 
s tim da ovlašteni doktor  u primarnoj 
zdravstvenoj zaštiti na poleđini recepta 
upisuje ime i prezime doktora specijali-
ste koji je predložio taj lijek i klauzulu 
„po preporuci specijaliste“. 
 

III grupa: Lijekovi koji se upotre-
bljavaju isključivo kao nastavak bolnič-
kog liječenja, pod kontrolom zdravstve-
nog radnika. 
 

Lijekovi iz grupe III propisuju se ukoli-
ko je neophodno nastaviti liječenje tim 
lijekom nakon otpusta osiguranog lica 
sa stacionarnog liječenja.  
  

Član 7. 
 

 Na teret sredstava Zavoda, na 
obrascu recepta koji obavezno sadrži po-
datke utvrđene Pravilnikom o uvjetima 
za propisivanje i izdavanje lijekova u pro- 

metu na malo („Službene novine Fede-
racije BiH“, broj: 42/11, 64/11 i 82/11), 
mogu se izdavati samo lijekovi koji se 
nalaze na Kantonalnoj listi lijekova, koja 
je sastavni dio ove Odluke, i to na obra-
scu recepta bijele boje sa crnom štampom. 

 
Član 8. 

 
 Jednom godišnje, nakon što Fe-
deralno ministarstvo zdravstva provede 
postupak revizije, sačinjavanja i predla-
ganja listi lijekova, te njihovim stupa-
njem na snagu, Ministarstvo za socijalnu 
politiku, zdravstvo, raseljena lica i izbje-
glice će, u skladu sa Zakonom o lijekovi-
ma i Pravilnikom, obaviti postupak sači-
njavanja i predlaganja Kantonalne liste 
lijekova. 
 

Član 9. 
 
 Kantonalno resorno ministarstvo 
i Zavod dužni su Federalnom ministar-
stvu zdravstva, u zakonom predviđe-
nim rokovima, dostavljati Kantonalnu 
listu lijekova i izvještaje o potrošnji li-
jekova sa Kantonalne liste lijekova i to u 
pakovanjima i vrijednostima utrošenih 
sredstava obaveznog zdravstvenog osi-
guranja za ove namjene, za svaki gene-
rički naziv lijeka i zaštićeni naziv lijeka. 
 

Član 10. 
 
 Zavod, u saradnji sa nadležnom 
komisijom za prava osiguranika i kon-
trolu lijekova, obavlja kontrolu i prati 
propisivanje lijekova po ovlaštenim lije-
čnicima i ugovornim zdravstvenim usta-
novama, prati i kontroliše izdavanje lije-
kova po ugovornim apotekama, prati i 
kontroliše potrošnju lijekova po osigura-
nim licima i ima pravo kontrole izvrša- 

vanja obaveza ugovornih apoteka, a sve 
u cilju poduzimanja odgovarajućih mje-
ra i radnji radi otklanjanja uočenih nepra-
vilnosti.  
 

Član 11. 
 
 U slučaju da se ovlašteni doktor 
ne pridržava odredaba ove Odluke i 
drugih propisa koji regulišu pitanje pro-
pisivanja lijekova, Zavod će istom odu-
zeti ovlaštenje za propisivanje lijekova 
na teret sredstava obaveznog zdravstve-
nog osiguranja. 
 

 U slučaju da se izdavanje lijeka 
od strane magistra farmacije, ne vrši na 
način i u skladu sa Zakonom i ovom 
Odlukom, nadležna komisija će predlo-
žiti Zavodu raskid ugovora sa tom apo-
tekom. 
 

Član 12. 
 

Danom stupanja na snagu ove 
Odluke prestaje da važi prethodna Od-
luka o listi esencijalnih lijekova neopho-
dnih za osiguranje zdravstvene zaštite u 
okviru standarda obaveznog zdravstve-
nog osiguranja u Bosansko-podrinjskom 
kantonu Goražde („Službene novine Bo-
sansko-podrinjskog kantona Goražde“, 
broj: 12/22, 3/23, 16/23 i 5/24). 
  

Član 13. 
 
 Ova Odluka stupa na snagu na-
rednog dana od dana objave u „Službe-
nim novinama Bosansko-podrinjskog ka-
ntona Goražde“. 

